Antonia

1.-OBXECTIVOS


Xerais: Analizar, a través da proxección de seis películas, diferentes aspectos da problemática das mulleres na sociedade actual.


Específicos:

· Analizar a liña de descendencia  (feminina) no filme e comparala coa nosa realidade (como se herdan os apelidos, as referencias “señora de”, os cargos hereditarios, etc.) 
· Observar como se subverten os roles, normalmente atribuídos a un xénero ou a outro, no filme.

· Reflexionar sobre como se entende o amor e a sexualidade no filme.

· Analizar a pluralidade  que se observa na película desde a perspectiva de que quen dirixe esta obra é unha directora.    

2.- A QUEN SE DIRIXE


A un público xeral e a mozas e mozos a partires de 12 anos.
3.-MATERIAIS NECESARIOS


A película, un aparato de vídeo ou DVD, papel e lapis

4.-TEMPO


Estímase un tempo aproximado dunhas tres horas. A duración do filme é de 103 minutos aproximadamente.


5.-DESENVOLVEMENTO DA DINÁMICA


Presentación

a- Ficha técnica






    

 Directora e guionista: Marleen Gorris

Montaxe: Michael Richwein e Win Loywner

Producción: Hans De Weers, Antonino Lombardo, Judy Counihan

Fotografía: Willy Stassen

Música: Ilona Sekacz

Duración aprox: 95 min.

Versión orixinal en holandés con subtítulos en inglés.

Ficha artística

Antonia: Willeke Van Ammelrooy

Danielle: Els Dottermans

Labrego Bas: Jan Decleir

Teresa (adulta): Veerle Van Overloop 

Sarah: Thyrza  Ravesteijn

Didi: Marina de Graaf
b–Sipnose

No último día da súa vida, Antonia lembra cando voltou á granxa coa súa filla Danielle, logo de vinte anos fóra. Rematara a Segunda Guerra Mundial e ela regresou á vila para asistir a súa nai moribunda. 

A vida no rural non é doada debido a misoxinia dalgúns dos seus habitantes e o importante papel da igrexa orientando a conducta dos lugareños. Aínda así, Antonia rodéase daqueles inadaptados formando unha comunidade, onde priman os lazos de solidariedade. Alí medrará a súa descendencia, marcada polos sucesos que trae a vida e o irremediable paso do tempo.



c-liña central de debate


-    a vida de Antonia e da súa descedencia exclusivamente feminina



d-liñas secundarias

-     a liberdade sexual no filme
  

· o cuestionamento das diferencias de xénero no filme: Teresa/Simón, Antonia/Bas

· as agresións sexuais a menores e minusválidas (Teresa e Didi)
· a comunidade como elemento integrador e igualitario ( os xantares en común)

Proxección

6.- CONTIDOS/DEBATE

· a liña sucesoria feminina /matrilinealidade

· a liberdade sexual  (homosexualidade, heterosexualidade)e os modos de entender o amor

· as agresións sexuais (Teresa e Didi)

· a sociedade patriarcal campesiña, o papel de institucións socializadoras como a igrexa e o papel tradicional da muller

· diferentes enfoques da maternidade

· modelos masculinos no filme. Positivos ( o labrego Baz, Dedo Torcido) e negativos (Pier, o labrego Daan)

· a linguaxe narrativa

· o realismo máxico/ a imaxinación de Danielle

· a pluralidade no filme. Carencia de estereotipos/novidade.

· a historia da Madonna tola e a súa relación coa lúa

· ¿Cres que Antonia é unha muller independente? 

· ¿Como definirías a xente da vila onde vive Antonia, exceptuando as amigas e amigos dela?

· Cando o labrego Bas lle pide a Antonia manter relacións e incluso poder casar, el primeiro fálalle de que precisa unha nai para os seus fillos. Antonia respóstalle que non os quere ¿como interpretarías este diálogo?

· ¿Por que Danielle quere ser nai sen casar ou estar namorada dun home?

· ¿Por que Teresa lle presta pouca atención a súa filla?

· ¿Cres que Simón representa un modelo de pai bastante habitual na nosa sociedade?

· A narradora, a propia Antonia, para describir a granxa dos Daan di “ o silencio das mulleres facíaas pasar desapercibidas e contrastaba co barullo dos homes” ¿como interpretarías esta frase?

· ¿Cres que a nai de Didi sabía dos abusos do seu fillo a esta?

· ¿Cres que se alegrou de que a súa filla fose a vivir con Antonia?

· ¿Como definirías á nai de Didi?

· Cando Didi está a ser violada, é socorrida por Danielle. Moitos anos despois, cando Pier volta a vila, comete a violación de Teresa, filla de Danielle. ¿Cres que foi unha vinganza?  

·  Se quería axustar contas con Danielle, ¿por que non usou outro tipo de violencia?

· ¿Por que Antonia non mata a Pier?

· Antonia e as súas descendentes forman parte dunha comunidade rural que se respeta e axuda mutuamente, ¿ consideras ti que podería haber un grupo semellante no mundo rural galego?. Para a resposta ten en conta os modelos femeninos que aparecen no filme.

7.-PROPOSTAS DE ACTIVIDADES

7.1- Remuíño de ideas.

O obxectivo desta actividade é sacar á luz todas aquelas ideas que asociamos a un concepto, culturalmente formado, para comprobar logo a diferencia que existe entre o concepto en sí e a idea que nós temos del.

Desenvolvemento: dáselle un concepto ás/os participantes e pidéselle que rapidamente digan a primeira idea que se lles veña á cabeza asociada ao termo.

De seguido, anótanse as palabras obtidas e logo contrástanse coa súa definición no diccionario.

Os termos que se suxiren están asociados á película Antonia.

Feminismo

Rol


Homosexualidade

Femenino

Sexo


Matriarcado

Masculino

Xénero

Matrilinealidade

Definicións:

Feminismo: Ideoloxía que defende a igualdade de dereitos entre homes e mulleres en todos os ámbitos. Pretende a emancipación da muller do secular dominio patriarcal. No feminismo danse diferentes correntes teóricas á hora de explicar a desigualdade de xénero.  

Masculino: Conxunto de características ou conductas, aprendidas por educación, que unha sociedade atribúe aos homes. 

Femenino: Conxunto de características que unha sociedade atribúe ás mulleres e que se aprenden por educación.

Sexo: refire aos aspectos puramente biolóxicos que diferencian un varón dunha muller (esgótase no papel da reproducción)

Xénero: formación cultural, onde se atopan os cambios e diferencias históricas observables ao longo dos séculos, ou incluso sincronicamente en culturas diferentes.  

Homosexualidade: preferencia polo mesmo sexo

Rol: conxunto de tarefas e funcións que se esperan dunha persoa nun determinado grupo social.

Matriarcado: orde social considerada como anterior ao patriarcado, que se funda nun suposto goberno das mulleres. Termo popularizado por Bachofen no século pasado e difundido por Engels. A antropoloxía actual desmente a existencia histórica de sociedades matriarcais, aínda que sí houbo sociedades matrilineais (filiación por vía feminina).

Matrilinealidade: filiación por vía feminina. 

7.2.- Test

1.- ¿Cantas xefas de goberno hai neste momento en países membros da Unión Europea?

a-tres


b-cero

c-doce

2.- Dos países máis industrializados do mundo, coñecidos como G -7* mais Rusia, ¿cantos teñen a unha muller como xefa de goberno na actualidade?

a-un

b-cero

c-dous

*o G -7 compono: EEUU, Francia, Reino Unido, Alemaña, Italia, Xapón e Canadá

3. De entre os seguintes países do mundo con menos ingresos por habitante, segundo o informe sobre desenvolvemento do Banco Mundial, ¿cantos estiveron gobernados algunha vez por unha muller?

Países: Bangladesh, Paquistán, Sri Lanka, Senegal, República Centroafricana, Haití, Panamá, Guiana

a-tres

b- ningún

c-todos

4.- ¿Cantas mulleres foron presidentas do goberno na historia da democracia española?

a-unha

b-dúas

c-ningunha

5.- ¿Cantas mulleres están á fronte dun partido político con representación parlamentaria a nivel estatal en España?

a-dúas

b-ningunha

c-unha

6.- ¿Cantas mulleres ocupan unha consellería no actual goberno galego?

a-dúas

b-tres

c-catro

7.- ¿Saberías decir de que materias se ocupan, entre outras?

a-Economía e Interior   b-Asuntos sociais e Familia   c- Xustiza e Obras Públicas

8.- Dentro do escalafón da carreira xudicial, ¿entre que cifras cres que anda a porcentaxe de xuízas?

a-entre o 10% e o 20%
b-entre o 40 % e o 50%   c-entre o 60% e o 70%

9.- ¿Cantas mulleres son actualmente maxistradas no Tribunal Supremo?

a-unha

b-dúas

c-tres

10- De entre os 12 membros que configuran o Tribunal Constitucional, ¿cantas mulleres hai actualmente? 

a-dúas

b-tres

c-catro

As respostas están ao final. 

7.3 Comenta o seguinte texto.

[...] La gallega no teme la falta de hombre, pues sabe vivir sola y llevar por entero sobre si el peso del diario trabajo. No se extrañe, pues, que allí donde la mujer no necesita el apoyo del hombre para vivir, esta sea independiente y no solo tenga hijos naturales, sino que este hecho vaya acompañado de un valor no muy común en la que no tiene manera de vivir, ni conocido, ni facil: el de criarlos a su lado. Si en otras partes la mujer lo es todo por su marido, aquí lo es por si misma; y pues los hombres abandonan la tierra y emigran, ellas toman sobre si el pesado trabajo del campo y viven de el. Un dia llega en que se ven solas, se ven dueñas, se ven libre y en posición de no consultar más que los movimientos de su corazón  ó, si se quiere, de sus caprichos. ¿Cómo extrañar que en tal situación la mujer no tema consecuencia alguna, y si tiene un hijo natural le dé su nombre y lo críe a su lado y á la faz del mundo? La Lucrecia Floriani de Jorge Sand pasa muchas veces a nuestro lado en Galicia, y ¡ay! nosotros podemos asegurar que si se interrogase a aquella alma pura, si se preguntasen a aquella madre de un hijo sin padre, las causas de su falta, se veria tal vez que la pobre pecadora, no cedia en castidad a la esposa mas casta. Despues de todo, Galicia es el pais en que menos dotes para doncellas se han establecido, señal de que de antiguo ha sabido la gallega ganarse la vida por sus manos: en Galicia no hubo tantos conventos de monjas como en otras provincias, y finalmente, no se conoció en este pais la horrible peste de los Alumbrados, que tan malparada dejaron la fama de las mujeres de aquellas tierras, en que no se conocen tantos hijos naturales como entre nosotros.


Con una gran cultura, con un caracter todo suavidad, con unas costumbres faciles, con un pais de población diseminada en la soledad de unos campos fructíferos, siendo relativamente escasos los hombres, siendo hacedero á la mujer el vivir y criar a sus hijos con el fruto de su trabajo, ¿por que extrañarse de la abundancia de hijos naturales en Galicia? ¿serán por eso menos castas las gallegas? ¡Ah! ¡Que todos los hombres nacidos bajo este hermoso cielo y en esta tierra bendecida, lleven la mano á su corazón y digan si son capaces de hacer á sus madres la grande, inmensa, la cruelísima ofensa de creerlas menos puras y menos dignas de su amor que si hubieran nacido bajo otro cielo y en otra provincia de España!





MURGUÍA, Manuel: “La mujer de Orense. La madre soltera” 




En Las mujeres españolas, portuguesas y americanas.Madrid, 1873       

1.  ¿Cal é o tema central do texto?

2.  ¿Cal actitude ten o autor con respecto ás nais solteiras? 

3.  ¿Que cualidades exalta das nais solteiras? 

5. 4.  ¿Por que se dan máis “fillos naturais” en Galicia que noutras terras?

6. Explica a que se refire cando di: “no se conoció en este pais la horrible peste de los Alumbrados, que tan malparada dejaron la fama de las mujeres de aquellas tierras, en que no se conocen tantos hijos naturales como entre nosotros.”

7. ¿Cres que o que se describe no texto correspondíase coa realidade da época?     
8.- EPÍLOGO

Antonia débenos facer reflexionar sobre a capacidade que teñen as mulleres para formar unha comunidade aberta e respectuosa coas diferencias. Esta comunidade rural dunha vila holandesa, pequena, pode ser un modelo a seguir, incluso un modelo político fronte a actual estructura e concepción do poder.

En Antonia obsérvase unha transformación da estructura patriarcal na que os homes tamén saen beneficiados. Vemos o labrego Bas, Simón, Dedo Torcido que manteñen relacións de paridade coas súas amigas e compañeiras femininas.

A historia destas personaxes non transcorre nunha sociedade aillada, senón que supón unha alternativa fronte ao convencional. A pesar da liberdade sexual que goza cada unha das descendentes de Antonia, tamén están as ameazas externas e reais, como a violación de Teresa por Pier. As agresións sexuais mantéñense como resposta do poder do dominio masculino.

A directora do filme, Marlene Gorris, narra desde unha perspectiva feminista unha realidade plural fronte á unicidade masculina. En Antonia todas e cada unha das personaxes teñen vida ou historia propias, non só figuran. É un filme marcadamente positivo e liberador da muller.  Mentres  que noutras películas como en Thelma e Louise aínda non se ve unha alternativa, ou non a hai, e a única solución e morrer para non seren collidas por unha policía que se atén a leis masculinas, en Antonia sí que se produce un cambio. A directora, e tamén guionista, non se mantén na denuncia, senón que vai máis aló e fai unha proposta, unha proposta feminista.

Anexo. Solución á actividade 7.2 

Respostas: 1)b , 2)b , 3)c , 4)c , 5)b , 6)a, 7)b, 8)c, 9) a, 10) a

Información: 

1.- A actual Unión Europea componse de 15 Estados membros (pendente da próxima ampliación no 2004) e nestes momentos non hai ningunha xefa de goberno, aínda que si xefas de Estado en Irlanda e Finlandia. Os actuais países membros son: España, Portugal, Italia, Grecia, Francia, Reino Unido, Irlanda, Luxemburgo, Bélxica, Países Baixos, Alemaña, Dinamarca Austria, Suecia e Finlandia.

2.-Actualmente os xefes de goberno dos países máis industrializados e ricos do mundo que forman o G-7 máis Rusia son exclusivamente homes. Deles só o Reino Unido (cos gobernos de M. Thatcher), Francia (a breve experiencia de E. Cresson) e Canadá tiveron algunha muller ao fronte do goberno.

Conviría dar a seguinte información, en referencia a esta pregunta e a seguinte: as Nacións Unidas din que as mulleres constituímos a metade da poboación mundial, que realizamos dous tercios do traballo, recibimos unha décima parte do producto mundial e posuímos menos do un por cento da propiedade mundial.  

3.- Resulta curioso que en sociedades menos desenvolvidas economicamente, ás veces teñan menos prexuízos para o acceso da muller ás estructuras de poder. É certo que estas mulleres forman parte dun núcleo privilexiado e que en moitos casos son insensibles á causa feminina. En todo caso, esta pregunta formúlase para constrastar os prexuízos que temos sobre os países máis pobres e para cuestionar que o desenvolvemento económico non se traduce necesariamente nunha maior presencia da muller en órganos de decisión nas diferentes institucións.

4 e 5- Nunca houbo unha presidenta en España e tampouco se prevé que a haxa nun prazo breve, xa que non hai ningunha muller á fronte de ningún partido de ámbito estatal. Isto debería facer pensar ás mulleres dos partidos políticos.

6 e 7- A primeira muller Conselleira no goberno de Galicia foi Dona Manuela  López Besteiro que se ocupou de Familia, Muller e Xuventude. Esta consellería desdobrouse para  as dúas novas e actuais conselleiras, Dona María Xexús Cimadevila e Dona Pilar Rojo, aínda que se engadiron outras responsabilidades como é emprego. Asuntos Sociais, Xuventude e Familia seguen sendo cousas de mulleres.

Tamén reseñar que, sen estar formalmente adscritas por áreas, as mulleres dos tres partidos políticos con representación no parlamento galego sempre interveñen cando se tratan de cuestións de familia, muller, asuntos sociais, etc. En cambio, os señores parlamentarios non parecen estar interesados nestas cuestións.

8 e 9-O grupo de funcionarias/os máis básicos da carreira xudicial son as xuízas/xuices. No segundo semestre do 2002 había 434 xuízas e 231 xuíces, equivalente ao 65.26% a favor das mulleres. En cambio nunca houbo unha muller presidenta do Tribunal Supremo e polo de agora, respondendo á pregunta 9, só hai unha maxistrada neste organismo fronte a 94 maxistrados. Estes datos estatísticos recolléronse do Consejo General del Poder Judicial e foron elaborados polo Instituto de la Mujer.
10- Actualmente no Tribunal Constitucional hai dúas mulleres fronte a dez homes. Son Dona Emilia Casas Baamonde e Dona Elisa Pérez Vera. Fonte: páxina web  do Tribunal Constitucional.

